
Ba ote dago, 2000 urtetan mendia zulatu den ingurune batean,
meazuloan sartzeak eragiten duen zirrara deskribatzeko
modurik? Beharbada bai, baina ez da erraza; ez eta
gomendagarria ere agian, gure bisitariak edertasun liluragarriko
eta historia zoragarriko lekura, Arditurriko meategi esparrura,
eginiko bisita deskribatzeko hitzik gabe geldituko bailirateke.

€Z OHIKO
ESPERIENTZIA

Edonola ere, eta sarrera modura, hona hemen Juan
Guillermo Thalacker ingeniari alemaniarrak 1803an
Oiartzunen Arditurriko meategiak bisitatu ondoren
idatzi zituen hitz hauek:

“Laurehun gizon berrehun urtetan lan eginez ez
lirateke nahiko izango meazulo hauek guztiak
zulatzeko”.

Esaldi hau lagungarri izan daiteke Arditurriko meategi
esparruko bisitaldian aurkituko denaren handitasuna
eta berezitasuna irudikatzeko.

Familiarekin egiteko ezin hobea den ibilbidean,
meategietako laborategiaren eraikin eraberrituan
kokatua dagoen Arditurriko Parketxea bisita daiteke.
Bertan, euskarri modernoen bitartez, bere erraietan
meategiak hartzen dituen Aiako Harria Parke
Naturaleko ondarea, kultura eta natura ezagutarazten
dira modu arin eta didaktikoan.

Gero meategi handira sartu eta ezohiko
esperientzia bizi daiteke, denboraren
tunelean barrena eginiko bidaia
bilakatuko dena.

ERROMATAR MEATZARITZA

Erromatarren garaian zuloak
irekitzeko torrefakzioa izeneko
metodoa erabiltzen zuten.
Arroka ondoan egur sua egiten

zuten, arroka berotu arte, pitzatu
eta puskatu zedin. Orduan,
pikatxoiarekin lantzen zuten
arroka zuloei forma emateko.

Eraikuntza ugariak,
trenbideak, labeen
ilarak...aurreko
mendean Arditurriko
meategiak izandako
jarduera-maila bizia
erakusten dute.

